
Luister na ‘n gedig                        

Jou onderwyser gaan vir julle ‘n gedig lees.  Luister mooi, want julle sal die vrae 

moet beantwoord. 

Kyk na die prentjie.  Die gedig waarna julle gaan luister se naam is “Wintertyd”. 

Piet Swanepoel het die gedig geskryf. 

• Wat dink jy doen die gesin om warm te kry? 

• Wat doen die mense? 
 

Kies die regte antwoord:  

1. Die gesin sit op banke / boomstompe / 

stoele / klippe. 
 

2. Wat word in die wintertyd geslag?                                                                    
biltong / worsies / bees / skaap 

3. Waar is die gesin?                                                                                              
buite in die veld / in hulle huis / by die see / by ‘n eetplek 

4. Waarmee bederf Pappa die gesin?                                                                  
murgbrood / worsies / beesvleis / biltong 

5. Watter seisoen word in die naam van die gedig genoem?                                
winter / somer / lente / herfs 

6.1 Skryf die woord in stofe 1 neer wat met “bees” rym. 

6.2 Skryf die woord in strofe 2 neer wat met “ding” rym. 

6.3 Skryf die woord in strofe 3 neer wat met “ou” rym. 

6.4 Skryf die woord in strofe 4 neer wat met “pa” rym. 

7. Die onderwyser gaan die ritme van die gedig aandui terwyl julle die gedig 
saamlees. 

Dra ‘n gedig voor 

Lees die gedig en dra dit voor. 

• Lees en praat vlot. 

• Spreek woorde reg uit. 

• Gee uitdrukking aan jou gevoel. 

• Moenie te vining praat nie. 

Wintertyd  (verwerk) 

Piet Swanepoel 

Die winter is ‘n lekker tyd                                                                                                                   
want dan slag Pa ‘n bees                                                                                                                      
en stamp ons dik-dik bene uit                                                                                                             
en vier met murgbrood fees. 

‘n Kampvuur is ‘n lekker ding                                                                                                                        
as koue windjies buite waai                                                                                                                  
en ons sit almal in ‘n kring                                                                                                                    
en geniet dit terwyl ons worsie braai.  

‘n Pa is net die regte ou                                                                                                                        
om ma en kinders te bederf                                                                                                                      
as hy met die knipmes ewe gou                                                                                                          
vir almal stukkies biltong kerf.                                               

Ja, wintertyd is heerlikheid                                                                                                                 
met kampvuur, worsies en ‘n pa                                                                                                           
wat sommer uit plesierigheid                                                                                                               
die biltong bring nog voor ons vra! 

 

 

 

 

 

 

 

Knipmes 

Biltong 

Taalspeletjie 

Skryf die f- /v- woorde uit die volgende letterraaisel neer. 

b l v l e i s k 

f r  j s v m n a 

l p f o u t s  w 

u k e v i s m v 

i b e r l w b a 

t w s t b n m n 

d f l  o u w f g 

m r v e l v y b 

n m l k j g n d 

Lees & kyk:  Gedig 

Lees die gedig van Pieter Bantjies saam met jou onderwyser deur. 

Rykdom? 

Gou! Gaan na Gauteng toe                                                                                 

daar is goud in die aarde!                                                                                  

Maar onthou ons nog steeds                                                                      

mense se waarde? 

En diamante blink-blink                                                                                    

tussen Kimberley-klippe                                                                                    

Maar nie almal word ryk                                                                                        

of kry kos oor hul lippe. 

 

Julle gaan die vrae in die klas bespreek voordat jy dit in jou werkboek beantwoord. 

1. Kyk na die titel en die prentjie.  Waaroor dink jy gaan die gedig? (1) 

2. Watter medeklinker word in versreël 1 herhaal? (1) 

3. Waar kom goud volgens die gedig vandaan?  

 A. Uit ‘n myn  

 B. Uit Gauteng  

 C. Uit die aarde  

 D. Uit Kimberley (1) 

4. Wat is die hoofgedagte van die gedig?  

 A. Mense is meer werd as goud en diamante.  

 B. Goud en diamante kom uit myne.  

 C. Goud maak ‘n mens ryk.  

 D. Rykdom is baie belangrik. (1) 

5. Waarom gebruik die digter ‘n vraagteken na die titel?  

 A. Dit is ‘n vraagsin.  

 B. Die digter gebruik leestekens reg.  

 C. Die digter wil aandag trek.  

 D. Die digter wonder of “Rykdom” belangrik is. (1) 

6. Sê of die volgende waar of vals is.  

 Steenkool kom ook uit die aarde uit.  

 Waarvoor word steenkool gebruik? (2) 

7.1 Watter woord in strofe 1 rym met “aarde”? (1) 

7.2 Watter woord in strofe 2 rym met “Kimberley-klippe”? (1) 

8. In watter provinsie is daar, volgens die gedig, baie goud? (1) 

9. Watter eienskap van diamante word in strofe 2 genoem? (1) 

10. Wat kan van goud gemaak word? (1) 

11. Haal ‘n versreël uit die gedig aan wat beteken dat mense honger is. (1) 

12. Jy het drie gedigte gelees:  “Gogga-parade”, “Wintertyd” en 

“Rykdom”. Van watter gedig het jy die meeste gehou?  Gee ‘n rede vir 

jou antwoord. 

       

(2) 

[15] 

Skryf jou eie gedig 

Vul die ontbrekende rymwoorde in om die gedig te voltooi. 

Strofe 1 

Wir-r alleen muis huis been 

Strofe 2 

kou muis Kaplaks jou tuis 

Kat en muis  

‘n Kat sê eendag vir ‘n _____________: 

“Ek voel tog so _____________, 

kom speel met my in die ___________, 

dan gee ek jou ‘n __________! 

______________ hardloop muis. 

 

“Nee, dankie,” sê die slimme ___________. 

“Ek bly maar weg van ____________- 

by katte voel ek glad nie __________, 

hul wil my beentjies ____________!” 

______________! vang kat amper vir muis. 

Taalstukture & -konvensies 

Samestellings 

‘n Samestelling is ‘n woord wat uit twee woorde bestaan wat saamgesit word om ‘n 

nuwe woord te maak. 

 

 

   

              boere    +    wors     = boerewors           groente  +   slaai  =   groenteslaai 

Voltooi die volgende samestellings: 

1. jellie + poeier 

2. eier +  houer 

3. melk + skommel 

4. winter + tyd 

5. kamp +  vuur 

6. piekniek + kombers 

7. jellie + poeding 

8. hand + skoene 

9. dag + boek 

10 Saterdag + middag 

 

 

 

    


